
BASHKIA  SHKODËR 

DREJTORIA E PËRGJITHSHME E ZHVILLIMIT TË QENDRUESHËM EKONOMIK 

 

 

 

Lënda:  Lista e Prioriteteve 

  

Prioriteti 1: Fuqizimi i Rinisë, Kreativiteti Digjital dhe Inovacioni Social 

 

Shembuj fushash që mund të mbështeten: 

 

 Arti Digjital (Digital Art): krijimi i hapësirave ose aktiviteteve që promovojnë artin 

digjital, dizajnin grafik, animacionin, fotografi digjitale apo ekspozita me përdorim të 

teknologjisë. 

 Media Rinore & Podcasting: zhvillimi i platformave, podcasteve apo emisioneve që japin 

zë të rinjve dhe promovojnë çështje lokale, kulturë, arsim apo mjedis. 

 Inovacioni & Sipërmarrja Sociale Rinore: nisma që inkurajojnë mendimin krijues, 

përdorimin e teknologjisë për zgjidhje lokale (hackathone, gara inovacioni, laboratorë 

rinorë). 

 Edukimi Joformal & Aftësitë Digjitale: trajnime apo kampe që përgatisin të rinjtë për 

tregun e punës, sipërmarrje apo punë në distancë. 

 Përfshirja e të rinjve në hartimin e politikave rinore lokale: nisma që inkurajojnë 

bashkëkrijimin e vizionit dhe prioriteteve për rininë, përmes forumeve rinore, debateve 

apo konsultimeve me institucionet vendore. 

 Pjesëmarrja Qytetare: aktivitete që nxisin përfshirjen e të rinjve në vendimmarrje, 

vullnetarizëm dhe nisma komunitare. 

 

Prioriteti 2: Zhvillimi i Turizmit të Qëndrueshëm, Marketingut Lokal dhe Ekonomisë 

Qarkulluese 

 

Shembuj fushash që mund të mbështeten: 

 

 Marketing dhe Promovim Turistik: zhvillimi i strategjive kreative për promovimin e 

destinacionit, krijimi i materialeve promovuese (video, broshura digjitale, faqe web, rrjete 

sociale). 

 Prodhim Videosh dhe Historish Lokale: dokumentarë të shkurtër, video promovuese apo 

storytelling që tregojnë bukuritë natyrore, traditat, kulinarinë dhe historitë e komunitetit 

lokal. 

 Ekonomia Qarkulluese dhe Riciklimi në Turizëm: projekte që nxisin përdorimin e 

materialeve të riciklueshme, menaxhimin e mbetjeve, apo kreativitetin në ripërdorim për 

produkte turistike lokale. 

 Turizëm i Gjelbër dhe Edukim Mjedisor: aktivitete që rrisin ndërgjegjësimin për 

mbrojtjen e mjedisit, shëtitje edukative, apo nisma për pastrimin dhe gjelbërimin e zonave 

turistike. 

 Përfshirja e Komunitetit Lokal: nisma që përfshijnë banorët në zhvillimin e ofertave 

turistike, në organizimin e eventeve lokale apo në krijimin e produkteve artizanale. 

 

Prioriteti 3: Ndërgjegjësimi dhe Edukimi për Integrimin Evropian 

 

Shembuj fushash që mund të mbështeten: 

 

 Aktivitetet edukative dhe informuese për vlerat, historinë dhe institucionet e Bashkimit 

Evropian. 

 Fushata ndërgjegjësuese dhe digjitale (video, podcaste, ekspozita, panele, debate) mbi 

procesin e integrimit dhe ndikimin e tij në jetën lokale. 

 Projekte që nxisin dialogun ndërkulturor, tolerancën dhe pjesëmarrjen qytetare, në frymën 

e vlerave evropiane. 

 Nisma në bashkëpunim me shkollat, si p.sh. koncepti “Shkolla Evropiane”, që mund të 

përfshijë leksione të hapura, ditë tematike, konkurse, apo shkëmbime me shkolla të tjera 

brenda vendit. 

